
Ganadhipashtakam

గణాధిపాష్టకమ్

ఓం శ్రీగణేశాయ  నమః ।
శ్రియమనపాయినీం  ప్రదిశతు  శ్రితకల్పతరుః

శివతనయః శిరోవిధృతశీతమయూఖశిశుః ।
అవిరతకర్ణతాలజమరుద్గమనాగమనై   -

రనభిమతం (ధునోతి చ ముదం) వితనోతి చ యః ॥ ౧॥
సకలసురాసురాదిశరణీకరణీయపదః

కరటిముఖః కరోతు కరుణాజలధిః కుశలమ్ ।
ప్రబలతరాన్తరాయతిమిరౌఘనిరాకరణ -

ప్రసృమరచన్ద్రికాయితనిరన్తరదన్తరుచిః   ॥౨॥
ద్విరదముఖో ధునోతు దురితాని దురన్తమద-
త్రిదశవిరోధియూథకుముదాకరతిగ్మకరః  ।

నతశతకోటిపాణిమకుటీతటవజ్రమణి -

ప్రచురమరీచివీచిగుణితాఙ్గ్రినఖాంశుచయః   ॥ ౩॥
కలుషమపాకరోతు కృపయా కలభేన్ద్రముఖః

కులగిరినన్దినీకుతుకదోహనసంహననః  ।
తులితసుధాఝరస్వకరశీకరశీతలతా-

శమితనతాశయజ్వలదశర్మకృశానుశిఖః ॥ ౪॥
గజవదనో ధినోతు ధియమాధిపయోధివల-
త్సుజనమనఃప్లవాయితపదామ్బురుహోఽవిరతమ్  ।

కరటకటాహనిర్గలదనర్గలదానఝరీ  -
పరిమలలోలుపభ్రమదదభ్రమదభ్రమరః    ॥ ౫।

దిశతు శతక్రతుప్రభృతినిర్జరతర్జనకృ    -
ద్దితిజచమూచమూరుమృగరాడిభరాజముఖః  ।

ప్రమదమదక్షిణాఙ్ఘ్రివినివేశితజీవసమా  -

గణాధిపాష్టకమ్

ఘనకుచకుమ్భగాఢపరిరమ్భణకణ్టకితః  ।౬।
అతులబలోఽతివేలమఘవన్మతిదర్పహరః

స్ఫురదహితాపకారిమహిమా వపుషీఢవిధుః ।
హరతు వినాయకః స వినతాశయకౌతుకదః

కుటిలతరద్విజిహ్వకులకల్పితఖేదభరమ్ । ౭॥
నిజరదశూలపాశనవశాలిశిరోరిగదా-

కువలయమాతులుఙ్గకమలేక్షుశరాసకరః  ।
దధదథ శుణ్డయా  మణిఘటం దయితాసహితో

వితరతు వాఞ్ఛితం ఝటితి శక్తిగణాధిపతిః ॥౮॥
పఠతు గణాధిపాష్టకమిదం  సుజనోఽనుదినం

కఠినశుచాకుఠావలికఠోరకుఠారవరమ్ ।
విమతపరాభవోద్భటనిదాఘనవీనఘనం

విమలవచోవిలాసకమలాకరబాలరవిమ్ ॥౯॥
ఇతి గణాధిపాష్టకం  సమ్పూర్ణమ్  ।

